
Sadashivashakini Kavacham

ஸதா³ஶிவஶாகிநீகவசம்

அத²ஸப்ததிதம: படல:

ஶ்ரீஆநந்த³பை⁴ரவ உவாச
கதி²தம் ஶாகிநீஸாரம் ஸதா³ஶிவப²லோத³யம் ।
ஶ்ருதம் பரமகல்யாணம் பே⁴த³பா⁴ஷாக்ரமோத³யம் ॥ 70-1॥
இதா³நீம் ஶ்ரோதுமிச்சா²மி கவசம் ஸாரது³ர்லப⁴ம் ।
யஸ்ய விஜ்ஞாநமாத்ரேண ப⁴வேத் ஸாக்ஷாத் ஸதா³ஶிவ: ॥ 70-2॥
வத³ காந்தே ஶப்³த³மயி யதி³ஸ்நேஹோऽஸ்தி மாம் ப்ரதி ।
ஆநந்த³பை⁴ரவம் நத்வா ஸோவாசாநந்த³பை⁴ரவீ ॥ 70-3॥
ஶ்ரீஆநந்த³பை⁴ரவீ உவாச
கு³ரோ: பரமகல்யாணம் கவசம் கத²யே தவ ।
ஸதா³ஶிவஸ்ய ஶாகிந்யா பை⁴ரவாநந்த³விக்³ரஹ ॥ 70-4॥
ஶ‍்ரு’ணுஷ்வ காமத³ம் நாமாத்³பு⁴தம் கவசமங்க³ளம் ।
த்ரைலோக்யஸாரபூ⁴தம் ச ஸர்வஜ்ஞாநவிவர்த⁴நம் ॥ 70-5॥
ஸர்வமந்த்ரௌக⁴நிகரம் ஜ்ஞாநமாத்ரேண ஸித்³த்⁴யதி ।
ஸர்வகூ³ட⁴ப்ரியாநந்த³ம் ஸாமரஸ்யம் குலாந்தரம் ॥ 70-6॥
ப்ரசண்ட³சண்டி³காதுல்யம் ஸர்வநிர்ணயஸாக்ஷிணம் ।
ஸர்வபு³த்³தி⁴கராநந்த³ம் குலயோகி³மநோக³தம் ॥ 70-7॥
ராமஸேவ்யம் ஶிவம் ஶம்பு⁴ஸேவிதம் விஷநாஶநம் ।
அப்ரகாஶ்யம் மஹாயோக³ம் த⁴நாரோக்³யவிவர்த⁴நம் ॥ 70-8॥
ஸர்வஸௌபா⁴க்³யஜநநம் ஸர்வாநந்த³கரம் பரம் ।
ஸர்வதந்த்ரது³ர்லப⁴ம் யத் கதி²தம் ருத்³ரயாமலே ॥ 70-9॥
விநியோக³கத²நம்
அஸ்ய ஶ்ரீஶாகிநீஸதா³ஶிவகாமநாநாமமஹாகவசஸ்ய

ஸதா³ஶிவஶாகிநீகவசம்

ஸதா³ஶிவரு’ஷிர்கா³யத்ரீச்ச²ந்த:³ ஶாகிநீ தே³வதா
ஸகலஹரீம் ஜீவபீ³ஜம் மாயாஸ்த்ரஶக்தி: காமஸ்வாஹா கீலகம் வஜ்ரம்
த³ம்ஷ்ட்ராகோ⁴ரக⁴ர்க⁴ராமஹோக்³ராஶாகிநீஶக்தி:ஸதா³ஶிவமஹாமந்த்ரஸித்³த⁴யே
விநியோக:³ ।
ௐ ப்ரபா⁴வா ஸதா³ பாது மஹாகாஶாதி⁴ஶாகிநீ ।
த்ரிகு³ணா சண்டி³கா பாது க்ரோத⁴த³ம்ஷ்ட்ரா கராலிநீ ॥ 70-10॥
அநந்தாऽநந்தமஹிமா மஹாஸ்த்ரத³லபங்கஜம் ।
பூர்வாஹ்ணம் பாது ஸததம் கா³யத்ரீ ஸவிதா மம ॥ 70-11॥
ஆகாஶவாஹிநீ தே³வீ ஶிரோமங்க³ளமத்³பு⁴தம் ।
ஸர்வதா³ பாது மே கு³ஹ்யம் லிங்க³ம் சக்ரம் ஸுதா⁴மயம் ॥ 70-12॥
மஹாமண்ட³லமத்⁴யஸ்தா² பாது மே பா⁴லமண்ட³லம் ।
ஸஹஸ்ரஶதகோடீந்து³யோகி³நீக³ணமண்ட³லம் ॥ 70-13॥
மஹாசக்ரேஶ்வரீ பாது மஹாசக்ரேஶ்வரோ மம ।
முகா²ப்³ஜம் சண்டி³கா தே³வீ த³ந்தாவலிமநந்தக: ॥ 70-14॥
ஜிஹ்வாக்³ரம் தாலுமூலஸ்தா² தாலுமூலம் மநோஜவ: ।
தீக்ஷ்ணத³ம்ஷ்ட்ரா த³ந்தமத்⁴யம் கண்டா²க்³ரம் சிபு³கம் ஶிவ: ॥ 70-15॥
ஸதா³ பாது ஷோட³ஶாரம் ஶாகிநீ ஶ்ரீஸதா³ஶிவ: ।
கண்ட²மத்⁴யஸ்தி²தம் பாது மஹாமோஹவிநாஶிநீ ॥ 70-16॥
ப்ரேதராஜ:ஸதா³ பாது மஹாதே³வீ ஸ்வபங்கஜம் ।
வித்³யாதே³வீ மஹாஶக்தி:கூடஸ்தா²நம் ஸதா³ஶிவ: ॥ 70-17॥
மஹாகாஶாவலக்⁴நீ மே தூ⁴ம்ராம் போ⁴ஜஞ்ச தூ⁴ர்ஜடீ ।
கௌமுதீ³ படலாங்கீ³ மே வர்ணஷோட³ஶஸம்ஜ்ஞகம் ॥ 70-18॥
அகாராதி³காந்தவர்ணாந் ஶ்ரீதே³வீ பரிபாது மே ।
ஹேமசித்ரரத²ஸ்தா² மே சித்ரிணீ பாது மே மது⁴ ॥ 70-19॥
அபர்ணா யா விஶுத்³த⁴ம் மே ஷோட³ஶீ ஷோட³ஶாக்ஷ்யகம் ।
பஞ்சது³ர்கா³ஸஹதே³வ: ப்ரத்யேகம் பாது மே த³லம் ॥ 70-20॥
தீ³பமாஸஹல்கீம் மே ப்ரவரா பாது மே ப³லா ।
வ்யாபிநீ சாநவச்சி²ந்நா பாது மே த³லமண்ட³லம் ॥ 70-21॥

ஸதா³ஶிவஶாகிநீகவசம்

அகாலதாரிணீ து³ர்கா³ ஶுக்ரம் சக்ரம் ஸதா³வது ।
ஶாகிநீஶோ மஹாமாயா பரிவாராந்விதாऽவது ॥ 70-22॥
பஞ்சரஶ்மிநீலகண்டோ² மது⁴பூரம் ஸ்வபீட²கம் ।
ஸதா³ பாது கண்ட²பங்கேருஹாஶ்ரயஸ்வராநபி ॥ 70-23॥
கண்ட²ஸ்வர்க:³ஸதா³ பாது கந்த³ர்பேஶோ மநோக³தி: ।
ஶாகிநீ ஶாகவிப⁴வா ஶாகேஶீ ஶாகஸம்ப⁴வா ॥ 70-24॥
ஶாகம்ப⁴ரீஶ்வரா பாது ஸுமநா த³லஷோட³ஶம் ।
ஸதா³ஶிவ:ஸதா³ பாது பரிவாரக³ணை:ஸஹ ॥ 70-25॥
ஹ்ரு’த³யம் ஶாகிநீ தே³வீ ஶிர:ஸ்தா²நம் ஸதா³வது ।
காகிநீஸஹிதம் பாது த்³வாத³ஶாரம் குலேஶ்வரீ ॥ 70-26॥
த³லத்³வாத³ஶகம் பாது காமநாத:²ஸதா³ஶிவ: ।
அபே⁴த³ரூபிணீ பாது காதி³டா²ந்தாக்ஷரம் மம ॥ 70-27॥
வாணீ மே ஹ்ரு’த³யக்³ரந்தி²ர்தே³ஶம் து கபிலேஶ்வர: ।
பாயாந்மேக⁴ம் ச ஸூர்யாஸ்யா விமாயா ஹ்ரு’த்ஸு கர்ணிகாம் ॥ 70-28॥
தாலஹஸ்தா மஹாவாணீ பாது மே ஹ்ரு’த³யாந்தரம் ।
ஶோஷிணீ மோஹிநீ வஹ்நி: பாது மே ஹ்ரு’த³யாம்பு³ஜம் ॥ 70-29॥
பிலாபிப்பலாதே³ஶோ ரதிர்மே ஹ்ரு’த³யேப்ஸிதம் ।
யோகி³நீகுலத³ந்தஶ்ச பாது மே ஹ்ரு’த்ஸ்வராநபி ॥ 70-30॥
கேகரேஶோ கூ³ட⁴ஸம்ஜ்ஞா வஜ்ரதா⁴ரீ ஹ்ரு’த³ம்பு³ஜம் ।
ஏகலிங்கீ³ஸதா³ பாது ஹ்ரு’த³யாந்த: ஶிவம் மம ॥ 70-31॥
தத³தோ⁴ மண்ட³லம் பாது பே⁴தா³பே⁴த³விவர்ஜிதா ।
அகாலலக்ஷண: பாது பாஶிநீ நாபி⁴மண்ட³லம் ॥ 70-32॥
காலகூடஸ்வரூபோ மே நாபி⁴பத்³மம் ப்ரபாது மே ।
சந்த்³ரசூடா³ விது⁴முகீ² ஶாகிநீ மே த³ஶாம்பு³ஜம் ॥ 70-33॥
த்ரிவ்ரு’த்தாகாரமுத்³ரா மே பாது ருத்³ரஶ்ச லாகிநீம் ।
த்ரிக²ண்டா³ரோஹண: பாது டா³தி³பா²ந்தாக்ஷராநபி ॥ 70-34॥
காலிகா கபிலா க்ரு’ஷ்ணா க⁴நாவாலா கபாலிநீ ।
லலிதா தாரிணீ ஸர்வாம் மஹாமாயா த³ஶச்ச²த³ம் ॥ 70-35॥

பரிபாது காமது³ர்கா³லாகிநீ பாது மே ஸதா³ ।
ஸதா³ஶிவ: பாது நித்யம் மணிபூரம் குலஸ்த²லம் ॥ 70-36॥
ஜாட்³யநாஶகரீ து³ர்கா³முண்ட³மாலாவிபூ⁴ஷிதா ।
மாம் பாது ஸப்தரோதா⁴த்மா கேஶவேஶீ மஹாபத³ம் ॥ 70-37॥
அப⁴யா சண்டி³கா க்ரு’ஷ்ணா காலிகா குலபண்டி³தா ।
வஜ்ரவர்ணா தா⁴ரணாக்²யா த⁴ரா தா⁴த்ரீ க்ஷமா ரமா ॥ 70-38॥
வாஸுகீ வஸுதா⁴ வாச்யா ஸர்வாணீ ஸர்வமங்க³ளா ।
பார்வதீ ஸர்வஶக்திஸ்தா² பார்வணே பரிபாது மாம் ॥ 70-39॥
ரணே ராஜகுலே த்³யூதே வாதே³ மாநாபமாநகே ।
கே³ஹேऽரண்யே ப்ராந்தரே ச ஜலே சாநலமத்⁴யகே ॥ 70-40॥
ஸர்வாணீ ஸர்வதா³ பாது மஹாதந்த்ரார்த²பூ⁴ஷிதா ।
விஜயா பத்³மிநீ ஜாயா ஜாநகீ கமலாவதீ ॥ 70-41॥
ஏதா: பாந்து தி³க்³விதி³க்ஷு மஹாபாதகநாஶநா: ।
அந்தரம் பாது லிங்க³ஸ்தா²லிங்க³மூலாம்பு³ஜம் மம ॥ 70-42॥
கர்ணிகாம் பாது ஸததம் காஞ்சீபீட²ஸ்தி²தா ஶிவா ।
அதிவேகா³ந்விதா பாது வஹ்நிமண்ட³லமேவ மே ॥ 70-43॥
ராக்ஷஸீஶா ஸதா³ பாது ஜம்பு³த்³வீபநிவாஸிநீ ।
ஜாஹ்நவீ பா⁴ஸ்கரா மௌநா மலயஸ்தா² மலாங்க³ஜா ॥ 70-44॥
மதிதப்தா பாபஹந்த்ரீ பரிபாது விபா⁴கரீ ।
லயஸ்தா²நம் ஸதா³ பாது குஞ்ஜரேஶ்வரஸம்ஸ்தி²தா ॥ 70-45॥
விம்ஶத்யர்ணமஹாவித்³யா லம்ப³மாநா குலஸ்த²லீ ।
மந்தி³ரே பாது மாம் நித்யம் வித்தஸம்ஹாரகாரிணீ ॥ 70-46॥
அநந்தஶயநா பாது வடமூலநிவாஸிநீ ।
ப்ரலயே மாம் காலீ பாது வடபத்ரநிவாஸிநீ ॥ 70-47॥
கேவலாக்²யா ஸதா³ பாது மஹாகூர்சஸ்வரூபிணீ ।
ஆயுராரோக்³யதா³த்ரீ மே த⁴நம் ராஜ்யம் ஸதா³வது ॥ 70-48॥
காமரூபம் க்³ரு’ஹம் பீட²ம் பரிபாது மஹாப³லா ।

ப³லாகா கோ⁴ரத³ம்ஷ்ட்ரா மே உத³ரம் பாது ஸர்வதா³ ॥ 70-49॥
ஸர்வரோக³ஹரா பாது முண்ட³மாலாவிபூ⁴ஷிதா ।
ஆநந்தோ³ நந்த³நாதோ² மே ஹ்ரு’தூ³ர்த்⁴வாப்³ஜம் ஸதா³ऽவது ॥ 70-50॥
ஷட்பத்³மம் ஸர்வதா³ பாது நாநாரூபவிஹாரிணீ ।
அகலங்கா நிராதா⁴ரா நித்யபுஷ்டா நிரிந்த்³ரியா ॥ 70-51॥
ஷோட³ஶோர்த்⁴வம் மஹாபத்³மம் த்³வித³லம் பாது ஸர்வதா³ ।
தி³க்³விதி³க்ஷு ஸதா³ பாது ஶாகிந்யாத்³யஷ்டஶக்தய: ॥ 70-52॥
அதிகு³ப்தஸ்த²லம் பாது பாபநாஶகரீ பரா ।
க்ஷாலநாக்²யா லிங்க³கு³ஹ்யே பாது மே பாவநம் ப்ரபா⁴ ॥ 70-53॥
விப்ரசித்தா கோடராக்ஷீ லிபிபூ⁴தா ஸரஸ்வதீ ।
சதுர்த³லம் ஸதா³ பாது விபூ⁴தி: காமயா ஸஹ ॥ 70-54॥
பாந்து வித்³யா:ஸதை³தாஶ்ச ரிபுபக்ஷவிநாஶநா: ।
கடிதே³ஶம் ஸதா³ பாது சாமுண்டா³ ஶூலதா⁴ரிணீ ॥ 70-55॥
த்ரிநேத்ரா ஸர்வதா³ பாது பூ⁴ர்பு⁴வ:ஸ்வ:ஸ்வரூபிணீ ।
வஸந்தாதி³கலா: பாந்து பாமரோக்³ரப்ரதாபிநீ ॥ 70-56॥
ஷட்³பு⁴ஜா ஸர்வதா³ பாது வேத³ஹஸ்தா ப்ரபாது மாம் ।
அதிவித்³யா ஸர்வவித்³யா சண்ட³வித்³யா ப்ரபாது மாம் ॥ 70-57॥
வாருணீ மதி³ரா பாது ஸர்வாங்க³ம் ஶாகிநீ மம ।
க்³ரு’ஹோத³ரீ ஸதா³ பாது ஸர்வாங்க³ம் வஜ்ரதா⁴ரிணீ ॥ 70-58॥
உல்காமுகீ²ஸதா³ பாது ப்⁴ரு’கு³வம்ஶஸமுத்³ப⁴வா ।
அகாலதாரிணீ து³ர்கா³லலிதா த⁴ர்மதா⁴ரிணீ ॥ 70-59॥
விம்ஶத்யர்ணா மஹாவித்³யா ஸர்வத்ர ஸர்வதா³ऽவது ।
ஹஸகலஹரீம் வித்³யா பரிபாது ஸதா³ஶிவா ॥ 70-60॥
ஸஹஸ்ரவத³நா வாணீ பரிபாது ஜலோத³ரீ ।
ஜலரூபா ஸதா³ பாது மஹோஜ்ஜ்வலகலேவரா ॥ 70-61॥
ஷோட³ஶீ ஸகலஹரீம் ஸர்வாணீ பாது பார்வதீ ।
மஹாமத்தா ஸதா³ பாது காமநாத²ப்ரபூரகா ॥ 70-62॥

வாமதே³வீ ஸதா³ பாது ஸர்வாங்கே³ தே³ஹதே³வதா ।
காமபீட²ஸ்தி²தா து³ர்கா³ பரிவாரக³ணாவ்ரு’தா ॥ 70-63॥
ஸதா³ஶிவ:ஸதா³ பாது ஸாமவேத³ஸ்வரூபகா³ ।
ஶ்மஶாநவாஸிநீ தே³வீ மஹாகாலஸமந்விதா ॥ 70-64॥
ஆர்யா தே³வீ ஸதா³ பாது மாதா பாது மஹாகலா ।
ஸர்வத்ர கபிலா பாது மஹாப⁴க³வதீஶ்வரீ ॥ 70-65॥
ப²லஶ்ருதிகத²நம்
இதி தே கதி²தம் நாத² மஹாவித்³யாப²லப்ரத³ம் ।
கவசம் து³ர்லப⁴ம் லோகே தவ ஸ்நேஹாத் ப்ரகாஶிதம் ॥ 70-66॥
அதிகு³ஹ்யதரம் ஜ்ஞாநம் கவசம் ஸர்வஸித்³தி⁴த³ம் ।
அமலோதா³ரசித்த:ஸந் பூஜயித்வா ஸதா³ஶிவம் ॥ 70-67॥
ததா²ஶ்ரீஶாகிநீதே³வ்யா: பூஜநம் ஸுமஹத்ப²லம் ।
ராஜ்யத³ம் த⁴நத³ம் வாஞ்சா²ஸித்³தி⁴த³ம் த⁴ர்மஸித்³தி⁴த³ம் ॥ 70-68॥
வாசாம் ஸித்³தி⁴ம் கரே ப்ராப்ய அஷ்டஸித்³தி: ⁴ கரே ப⁴வேத் ।
காகிநீத³ர்ஶநம் ப்ராப்ய ஶாகிநீத³ர்ஶநம் ப⁴வேத் ॥ 70-69॥
மந்த்ரஸித்³தி⁴ம் தந்த்ரஸித்³தி⁴ம் க்ரியாஸித்³தி⁴ம் லபே⁴த்³ த்⁴ருவம் ।
ஆகாஶகா³மிநீ ஸித்³தி:⁴ கரே தஸ்ய விராஜதே ॥ 70-70॥
புருஷோ த³க்ஷிணே பா³ஹௌ யோஷித்³வாமபு⁴ஜே ததா² ।
த்⁴ரு’த்வா கவசராஜம் து ராஜத்வம் லப⁴தே த்⁴ருவம் ॥ 70-71॥
மஹாபாதககோடீஶ்ச ஹத்வா ராஜத்வமாலபே⁴த் ।
வநே வ்ரு’க்ஷதலேऽஶ்வத்த²மூலே ஸ்தி²த்வா படே²த்³ யதி³ ॥ 70-72॥
த்ரிஸந்த்⁴யம் த³ஶதா⁴ ஜப்த்வா ஶததா⁴ வா ஸஹஸ்ரதா⁴ ।
ஸ ப⁴வேத் கல்பவ்ரு’க்ஷேஶோ பூ⁴மீஶோ நாத்ர ஸம்ஶய: ॥ 70-73॥
கோடிவர்ஷஸஹஸ்ராணி சிரஜீவீ ஸ யோகி³ராட் ।
மஹாஸித்³தோ⁴ ப⁴வேத்³ தீ⁴மாந் மஹாபாதகநாஶக்ரு’த் ॥ 70-74॥
மாஸார்தே⁴ந ப⁴வேத்³ யோக்³யோ விப்ரோ கு³ணஸமந்வித: ।
வர்ஷைகேணக்ஷத்ரியஶ்ச வைஶ்யோ வர்ஷசதுஷ்டயே ॥ 70-75॥
ஶூத்³ரோ த்³வாத³ஶவர்ஷேண யோகீ³ ப⁴வதி பாட²த: ।

ஏவம் மஹாப²லம் நித்யம் கவசம் ய: படே²த் ஸுதீ: ⁴ ॥ 70-76॥
போ⁴க³மோக்ஷௌ கரே தஸ்ய கிமந்யைர்ப³ஹுபா⁴ஷிதை: ॥ 70-77॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³த⁴மந்த்ரப்ரகரணே
ஷட்சக்ரப்ரகாஶே பை⁴ரவபை⁴ரவீஸம்வாதே³ஸதா³ஶிவஶாகிநீகவசப²லாதே³ஶோ
நாம ஸப்ததிதம: படல: ॥ 70॥

The numbers correspond to paTala and verse numbers from

Rudrayamala uttaratantra.

